
UUM ONLINE: Bagi menyerlahkan penampilan diri dan protokol di meja makan, Jabatan Pendaftar telah
menganjur Kursus Pemantapan Imej dan Etiket Profesional untuk Penjawat Utama di EDC Hotel, kelmarin.

Pendaftar, Baharudin Yaacob berkata, kursus tersebut merupakan modul kursus yang menumpu kepada
pembangunan dan penonjolan diri agar peserta dapat menyerlah dari segi penampilan diri dan protokol di
meja makan.

Katanya, kursus itu juga mempersediakan diri semua penjawat utama agar dapat menyesuaikan diri bagi
menghadapi majlis-maijlis rasmi universiti dan istiadat di istana dalam majlis rasmi.

Seramai 60 peserta terdiri Timbalan-timbalan Naib Canselor, Penolong Naib Canselor, Dekan-dekan dan
Pengarah Institut/Pusat Tanggungjawab telah mengikuti kursus yang dikendalikan Penolong Datuk Paduka
Maharaja Lela/Pegawai Tadbir dan Diplomatik (PTD), Sophian Ab Rahman dari Istana Negara.

Beliau berpengalaman luas dan berpengetahuan tinggi dalam aspek protokol dan adat istiadat berkaitan
Seri Paduka Baginda Yang di-Pertuan Agong dan Seri Paduka Baginda Raja Permaisuri Agong dan raja-
raja.

Beliau pernah terlibat secara langsung pada Istiadat Menghadap dan Pengurniaan Darjah Kebesaran
Persekutuan Sempena Hari Keputeraan Rasmi Seri Paduka Baginda Yang di-Pertuan Agong pada 2012
hingga 2016.

Selain itu, beliau juga terlibat dalam Istiadat Mengangkat Sumpah Jawatan dan lkrar Taat Setia serta Lafaz

Sumpah Menyimpan Rahsia oleh Ahli-Ahli Jemaah Menteri, menyelaras Majlis Jamuan Negara dan pernah
menjadi pengacara maijlis LIMA 2017 dan pengacara Sukan SEA Kuala Lumpur 2017.

